SI T’À DJOI D’ÉZERTCHITATE COUN IN POC EUD TOUT
LOU DRIT D’OISTE DIFÉRÉNT

(classe III elementare di Viù anno scolastico 2008-2009)
Li gran de stou moundou ou-y-òn l’abituddine eud mantinì l’armounia tra ‘n pais e l’aoutou scambianse eud quitì régal.

Paroi in djouòrn l’ambasadoù dla Turchia ou-y-ô fai pourtà aou ré d’Ulanda carque triffoule râre eud ‘na pionta cou tchamavou “tulipòn”.

Lou djardinè dlou ré ou-y-ô piantà subbi eul triffoule ant la tèra, ma can cou-y-avù finì, eul-z-aoute fieu ou-y-on fai in  gran tchadèl: “Voulèn gnon li fouréstè coun  nou” ou-y-on dit eul fieu “Ou fon sfigurà li nouèsti bèli couleu! Ou nou fon fare brutta figurra!”.

Li but eud tulipòn,  can cou-y-on sintù paroi, ou s-an vérgougnò e ou s-an stérmà ant la tèra. Li djouorn ou pasavou, ma da la tèra a sayè gnènti. Lou djardinè cou-y-ère eun po in magou, ou-y-ô capì ca-y-avè carcoza  ca-y-alàve gnon ant eul fieu “Diaou ca-ruv-ti ?” ou ill-i-ò tchamà sout veus “Pércoi cou voulè gnon saì da la tèra?” E li tulipòn :“Nou, isì, i-sén gnon bin voulù…i-sén fouréstè”.

Can cou-y-ô capì lou pércoi ou-y-ò ancaminà a ruzali al fieu “I vou  vergougnìa gnon? Coumme qui v’antchalà a tratà paroi li fouréstè?” touìti tchitou “I voulè qui v’arcordou d’andoua cou viné vouzaouti ?” Eul fieu ou scoutavou  djènaye… “Toi garofou it vin da l’América…toi crizantém da la Cina…vouzaoute dalie e zinie daou Messico…Toi ibisco té quérsù a li Tropici…é toi camélia it vin da lougn..da l’Asia!”.

Toutte eul fieu ou-y-òn bassiò la toista…e ou-y-òn tchamà pérdoùn a li tulipòn cou soun subbi spouintà da la tèra.

Lou djardinè, tournand a soun travài, ou barboutave “A po oiste que stou-iquì que vouzaouti ou tchamà fouréstè in djouòrn ou sètché lou simboul dlou pais! A-y-aruve souvòn coun li fouréstè”.
1) Marca touìti ill’articoul  dla couinta, poi  butta aou féminil sli cou soun aou masquil é  sli cou soun aou masquil butli aou féminil.
2) Marca toutte eul prépouzisioun dla couinta.
3) Marca coun lou rous eul prèpouzisioùn sémplìtché é coun lou vort eul prépouzisioùn articoulaye.
4) Marca coun lou rous lou vèrb oiste, coun lou biò lou vèrb avoi.
5) Marca coun lou vort li vèrb aou prézènt é coun lou djaoun li vèrb aou pasà.
6) Butta aou pasà li vèrb cou soun aou prézènt ant la couinta 
7) Butta aou prézènt li vèrb cou soun aou pasà ant la couinta 
8) Marca coun lou rous li noum aou féminil é coun lo bio li noum aou masquil
9) Marca coun lou vort li noum cou soun aou masquil a nosta moda mèntre ou soun aou féminil an italiòn
10) Marca coun lou noir li noum cou soun aou féminil a nosta moda mèntre ou soun aou masquil an italiòn
11) Marca coun lou tchèlèst touìti li noum cou soun aou singoular é coun lou maròn touìti sli cou soun aou ploural
12) Butta touìti li noum cou soun aou singoular aou ploural é touìti sli cou soun aou ploural aou singoular.
13) Marca coun lou rous ill’adjétìou aou féminil é coun lo bio sli cou soun aou masquil
14) Marca coun lou tchèlèst touìti li noum cou soun aou singoular é coun  lou maròn touìti sli cou soun aou ploural
15) Butta touìti ill’adjétìou cou soun aou singoular aou ploural é touìti sli cou soun aou ploural aou singoular

